
GOUVÈNÈ HOCHUL ANONSE 550,000 DOLA ÈD IJANS POU DEPO MANJE NAN 
KOLÈJ KOMINOTÈ SUNY YO POU KONBAT KRIZ ENSEKIRITE ALIMANTÈ KI AP 

KONTINYE A  
  

Aksyon an baze sou deklarasyon Gouvènè a sou yon eta ijans ak apèl pou manm 
Kò Sèvis SUNY Empire State yo sipòte efò sekirite alimantè nan tout eta a  

  
Plizyè milyon Nouyòkè ap fè fas ak ensekirite alimantè kòm rezilta fèmti 

gouvènman federal ki pi long la  
  
  
Gouvènè Kathy Hochul te anonse jodi a yon envestisman ijans prèske 550,000 dola 
kòm èd pou depo manje nan kolèj kominotè SUNY yo ak efò ki gen rapò pou ede 
kanpis yo abòde kriz ensekirite alimantè k ap kontinye kòm rezilta fèmti gouvènman 
federal ki pi long nan istwa Etazini. Èd ijans Gouvènè Hochul anonse a pral ede depo 
manje ki nan chak nan 30 kolèj kominotè SUNY yo fè replen rezèv yo ak sipòte etidyan 
ki nan bezwen.  
  
"Pandan konsekans fèmti gouvènman federal ki pi long nan istwa a ap kontinye, plizyè 
milyon Nouyòkè ap lite pou yo siviv epi y ap fè fas ak yon kriz ensekirite alimantè," 
Gouvènè Hochul te deklare. "Administrasyon mwen an ap kontinye pran mezi epi 
itilize tout zouti ak resous ki disponib pou pwoteje Nouyòkè yo epi asire yo jwenn sipò 
alimantè yo bezwen ak merite."  
  
Pandan nasyon an ap fè fas ak konsekans fèmti gouvènman federal ki pi long nan istwa 
a k ap kontinye, plizyè milyon Nouyòkè ap lite pou yo siviv epi y ap sibi yon kriz 
ensekirite alimantè. Gouvènè Hochul te pran plizyè mezi pou fè fas ak kriz sa a, ki gen 
ladan deklare yon eta dijans epi bay manm Kò Sèvis Empire State SUNY yo direktiv 
pou yo aji epi ede sipòte Nouyòkè ki ap fè fas ak ensekirite alimantè. Gouvènè Hochul 
te bay epi akselere depans plis pase 106 milyon dola pou abòde kriz grangou ki afekte 
Eta Nouyòk, ki gen ladan alokasyon pou:  

• 40 milyon dola nan nouvo finansman pou Pwogram Prevansyon Kont Grangou 
ak Asistans Alimantè (Hunger Prevention and Nutrition Assistance Program, 
HPNAP), ki bay sekou alimantè ijans ak sèvis nitrisyon pou moun ki ap viv nan 
ensekirite alimantè. HPNAP ap travay ansanm ak yon rezo ki gen apeprè 2,700 

Founisè Manje nan Ka Ijans (Emergency Food Providers, EFP), tankou depo 
manje, kantin popilè ak abri.  

• 25 milyon dola nan nouvo finansman pou pwogram Nourish NY, ki bay pwodwi 
agrikòl ki depase bezwen mache a (tankou lèt, pòm, fwomaj, yogout, chou, ak 
joumou) bay moun ki nan bezwen atravè rezo òganizasyon sekou alimantè eta a 
(tankou bank manje rejyonal, depo manje, kantin popilè, ak òganizasyon 
kominotè ki bay manje gratis pou moun ki ap fè fas ak mank alimantè.)  

• 41 milyon dola nan nouvo fon eta pou sipòte bank manje, depo manje, kantin 
popilè ak lòt sèvis pou bay asistans alimantè ijans pou Nouyòkè yo.  

  
Pou ranfòse efò sa yo, Gouvènè Hochul kounye a anonse prèske 550,000 dola an plis 
nan fon eta dijans pou sipòte depo manje nan kolèj kominotè State University of New 
York (SUNY).  
  
Rektè SUNY an, John B. King, Jr., te deklare, "Mwen remèsye Gouvènè Hochul pou 
angajman li pou ede Nouyòkè yo fè fas ak kriz grangou nan eta nou an. Soti nan plizyè 
santèn manm Kò Sèvis Empire State nou yo ki reponn apèl la epi pran aksyon kont 
ensekirite alimantè, rive nan envestisman sa a nan depòman manje kolèj kominotè nou 
yo atravè tout eta a, SUNY fyè pou l sipòte etidyan nou yo ak tout Nouyòkè yo."  
  
Konsèy Administrasyon SUNY te deklare, "Nou gen kolèj kominotè ki gaye atravè 
tout Eta Nouyòk, epi motè mobilite asandan sa yo rekonèt ke satisfè bezwen debaz 
etidyan yo esansyèl pou siksè yo. Nou te fyè dèske nou sipòte chak kolèj kominotè 
SUNY ak misyon esansyèl yo, epi nou rekonesan anvè Gouvènè Hochul pou 
envestisman kontinyèl li nan kanpis nou yo ak nan Nouyòkè ki konte sou yo."  
  
Envestisman prèske 550,000 dola pou sipò alimantè Gouvènè Hochul anonse a fè pati 
efò kontinyèl SUNY ap fè pou pran mezi kont grangou epi sipòte etidyan ki ap lite ak 
ensekirite alimantè. Aksyon sa yo gen ladan yo:  

• Voye Kò Sèvis Empire State SUNY pou ede bank alimantè lokal yo.  

• Mete an aplikasyon yon Jounen Aksyon Kont Grangou nan tout eta a kote tout 
etidyan Kò Sèvis Empire State SUNY yo te ankouraje pou ede depo manje 
atravè eta a.  

• Bay 1 milyon dola chak ane nan depans fonksyònman pou sipòte inisyativ ki vize 
abòde ensekirite alimantè sou tout kanpis eta yo.  

• Pwodui yon gid pou ede etidyan adilt ki gen timoun jwenn aksè ak SNAP.  

• Mande, atravè aksyon Konsèy Administrasyon SUNY, pou enfòmasyon sou kijan 
pou jwenn manje ak lòt resous pou bezwen debaz yo enkli pandan oryantasyon 

ak sou sitwèb pou etidyan, pwofesè, ak anplwaye SUNY yo. Sa enkli ankouraje 
pwofesè SUNY yo pou yo mete deklarasyon sou bezwen debaz yo nan plan kou 
yo sou baz volontè.  

• Òganize yon premye Somè sou Bezwen Debaz, pou amelyore aksè a resous 
esansyèl yo.  

  

  
Prezantasyon State University of New York (SUNY)  
Inivèsite Eta Nouyòk se pi gwo sistèm konplè edikasyon siperyè nan Etazini, epi plis 
pase 95 pousan nan tout Nouyòkè yo ap viv nan yon distans 48 km (30 mil) de nenpòt 
nan 64 fakilte oswa inivèsite SUNY yo. Nan tout sistèm nan, SUNY gen kat sant sante 
akademik, senk lopital, kat lekòl medikal, de lekòl dantè, yon lekòl dwa, pi ansyen lekòl 
maritim nan peyi a, sèl kolèj optometri eta a, epi li jere yon Laboratwa Nasyonal 
Depatman Enèji Etazini (US Department of Energy National Laboratory). An total, 
SUNY sèvi anviwon 1.4 milyon etidyan nan tout pòtfèy kou ak pwogram kredi epi ki pa 
mande kredi, edikasyon kontinyèl ak pwogram sansibilizasyon kominotè yo. SUNY an 
siveye prèske yon ka nan rechèch akademik nan Nouyòk. Depans pou rechèch nan tout 
sistèm nan te prèske 1.16 milya dola nan ane fiskal 2024 an, ki genyen ladan yo gwo 
kontribisyon etidyan ak fakilte yo. Genyen plis pase twa milyon ansyen etidyan SUNY 
nan monn lan epi youn sou chak twa Nouyòkè ki genyen yon diplòm inivèsitè se yon 
ansyen etidyan SUNY. Pou jwenn plis enfòmasyon sou fason SUNY kreye opòtinite, 
vizite www.suny.edu.  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 
 

https://gcc02.safelinks.protection.outlook.com/?url=https%3A%2F%2Fwww.suny.edu%2Fsuny-news%2Fpress-releases%2F9-25%2F9-18-25-2%2Fneeds.html&data=05%7C02%7CRicardo.Pelaez%40otda.ny.gov%7C532f187d7e0e4caf970e08de21ff82fb%7Cf46cb8ea79004d108ceb80e8c1c81ee7%7C0%7C0%7C638985578466767321%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=MKZVxCO7UZTal5TAEwNH%2Bt9GVZH8bvZK7exG4EOeqgw%3D&reserved=0
https://gcc02.safelinks.protection.outlook.com/?url=http%3A%2F%2Fwww.suny.edu%2F&data=05%7C02%7CRicardo.Pelaez%40otda.ny.gov%7C532f187d7e0e4caf970e08de21ff82fb%7Cf46cb8ea79004d108ceb80e8c1c81ee7%7C0%7C0%7C638985578466781325%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=m8We%2F3l18zg79DEHeMn5ZvD1Y7y%2BeC7WBcXvUAFnT%2BE%3D&reserved=0
https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CRicardo.Pelaez%40otda.ny.gov%7C532f187d7e0e4caf970e08de21ff82fb%7Cf46cb8ea79004d108ceb80e8c1c81ee7%7C0%7C0%7C638985578466795331%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=RiTEr6MqSXk%2Bhrb6PdZevbQ1rzBAF0RlDuY2IbdtbSw%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CRicardo.Pelaez%40otda.ny.gov%7C532f187d7e0e4caf970e08de21ff82fb%7Cf46cb8ea79004d108ceb80e8c1c81ee7%7C0%7C0%7C638985578466809438%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=QQjKqg%2FE5oEJqUVO7Oj861bsSvdBbvxWL6GcA6ROSe8%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRESE2EF26206BA875EC85258D4000545C8800000000000000000000000000000000&data=05%7C02%7CRicardo.Pelaez%40otda.ny.gov%7C532f187d7e0e4caf970e08de21ff82fb%7Cf46cb8ea79004d108ceb80e8c1c81ee7%7C0%7C0%7C638985578466823407%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=E1kKv1SiQHSgRLB4pYHKJuYTFuFQs8ThjDrlkGrP960%3D&reserved=0

